
Vërejtjet e RTK-së lidhur me Draft Rregulloren e KPM-së për nivelin dhe mënyrën e pagesës se taksës vjetore të licencës KKPM-2013/06

Komisioni i Pavarur i Mediave, ka pregaditur Draft Rregulloren për nivelin dhe mënyrën e pagesës së taksës vjetore të licencës së KPM-së KKPM-2013/06 me të cilën Radiotelevizionit të Kosovës  i është shumëfishu taksa vjetore e licencës për TV dhe Radio.
Në Memon Sqaruese KPM ka krahasuar vitin 2010 kur ka miratuar Rregulloren KKPM 2010/02 me ç’rast taksën  vjetore për licencë e ka llogaritur në bazë të buxhetit të përgjithshëm vjetor të Shërbimeve  mediale audiovizuale me frekuencë për vitin 2009. Në vitin 2013 KPM ka bërë hulumtimin e tregut sipas të cilit ka pasur “rritje 60%” të buxhetit në bazë të të hyrave nga reklama në krahasim me vitin 2009, kështu që ka rritur koeficientin bazë nga 20.30 euro në 32 euro.

KPM në Memon sqaruese me rastin e rritjes së tarifës për taksën vjetore të licencës për TV dhe Radio nacionale,  është  bazuar “ në rritje për 60 % të buxhetit të përgjithshëm vjetor të shërbimeve mediale audiovizuale nga reklamat në krahasim me vitin 2009 ”. 
Lidhur me këtë kriter të vlerësimit të taksës vjetore për shërbimet mediale audiovizuale,  RTK thekson se që nga viti 2009 në të vërtetë ka pasur vetëm rënie të të hyrave nga marketingu.
RTK ka krahasuar të hyrat e marketingut prej vitit 2009 deri më 2013, dhe ato janë sikur në vijim:

· Në vitin 2010 të hyrat nga marketingu , janë zvogëluar për 32 %, në krahasim me vitin 2009;

· Në vitin 2011 të hyrat nga marketingu, janë zvogëluar për 42 %, në krahasim me vitin 2009;

· Në vitin 2012 të hyrat nga marketingu, janë zvogëluar për 30 %, në krahasim me vitin 2009 dhe

· Në vitin 2013 të hyrat nga marketingu, janë zvogëluar për 30 % , në krahasim me vitin 2009.

Siç po shihet më lartë, RTK asnjëherë nuk ka pasur ngritje të të hyrave nga marketingu që nga viti 2009, përkundrazi ka pasur rënie të të hyrave nga marketingu.

Fakti tjetër është zvoglimi i të hyrave të buxhetit të Kosovës për RTK -në, krahasuar me vitin 2010 :

· Në vitin 2011 buxheti i RTK-së është zvogëluar për 25 % krahasuar me vitin 2010;
· Në vitin 2012 buxheti RTK-së është zvogëluar për 15 % krahasuar me vitin 2010 dhe
· Në vitin 2013 buxheti i RTK-së është zvogëluar për 7 % krahasuar me vitin  2010;

Këto të dhëna për pasqyrën financiare të RTK-së gjinden edhe në web faqen e rtklive.com

RTK çdo vit kalendarik  do të ndajë dhjetë përqind 10% të buxhetit të vet të përgjithshëm të pranuar nga të gjitha burimet për Kanalin në gjuhën serbe, si dhe është në prag të hapjes të kanaleve tjera: RTK 3 dhe RTK 4. 
E gjithë kjo është një ngarkes shumë e madhe financiare me të cilën duhet të përballet transmetuesi i vetëm publik.

Duke pasur parasysh faktin më tash të ditur se RTK ende financohet nga Buxheti  i Kosovës dhe gjendjen e rëndë financiare me të cilët përballet ky institucion, ngritja e tarifës për licencë vetëm do ta përkeqësoj edhe më shume buxhetin e RTK-së.

Bazuar në këto fakte RTK kundërshton Draft Rregullores për nivelin dhe mënyrën e pagesës së taksës vjetore të licencës së KPM-së KKPM-2013/06, me qenë se janë në kundërshtim me faktet e parashtruara më lartë, e të cilat KPM nuk i ka marrë fare parasysh. 

Së këndejmi për RTK-në kjo Draft rregullore është e papranueshme dhe propozon që e njejta jo vetëm të mos miratohet por edhe tarifa e licencës e cila aktualisht është në fuqi të zvogëlohet. 

